
 

 

ជីបជីប តក់តក់

ក្មេងម្នាក់ដែលឮសំឡេងជាច្រើនជុំវិញខ្លួន។

វាពិបាកដែលត្រូវនៅស្ងៀម។ វាពិបាកដែលត្រូវស្ងៀមស្ងាត់។

វាពិបាកដែលត្រូវឃាត់ម្រាមជើងឱ្យនៅស្ងៀម។

វាពិបាកដែលត្រូវដាក់ជើងឱ្យជាប់ដី។

នៅពេលដែលមានសំឡេងរីករាយនៅជុំវិញខ្លួន។ នោះគឺសំឡេងកូនចាបស្រែក
ជីបជីប។

តក់ តក់ តត់ ទឹកចេញពីបំពង់ទឹក។

ច្រិច ច្រិច។

ច្រិច ច្រិច សំឡេងចង្រ្កាន។

ប្រឹប ប្រឹប។ ខ្ញុំដឹងថានេះជាសំឡេងអ្វីហើយ។

«ហេតុអ្វីបានជាកូនរត់លេងឆ្ងាយម្ល៉េះ ឆ្ងាយពីសៀវភៅ ពីរបស់លេង
ពីឡានរបស់កូន? ទីនេះគ្មានអ្វីឱ្យកូនលេងទេ។»

ខ្ញុំមើលទៅម៉ែ។ ខ្ញុំធ្វើទឹកមុខភ្ញាក់ផ្អើល។ តើគាត់ឃើញទេ?
តើគាត់ឮទេ? សំឡេងជីបជីប សំឡេងតក់តក់ សំឡេងច្រិចច្រិច។

និងសំឡេងផ្សេងៗជាច្រើនទៀតដែលរង់ចាំយើងស្វែងយល់ពីវា។

